
Abstrak: Kajian ini membincangkan tentang konsep kendiri pelajar UiTM Cawangan Pahang 

Kampus Raub menurut perspektif Islam.  Dalam konteks pembangunan pelajar di Malaysia, 

konsep kendiri merupakan aspek yang sangat penting untuk menjana kecemerlangan dan kualiti 

pelajar. Pelajar sebagai aset negara perlu mempunyai konsep kendiri positif kerana mereka 

merupakan generasi yang bakal menerajui kecemerlangan, keunggulan agama, bangsa dan 

negara pada masa hadapan. Kajian ini berbentuk kajian tinjauan lapangan menggunakan borang 

soal selidik dalam kalangan pelajar UiTM Cawangan Pahang kampus Raub dan kajian 

kepustakaan. Data kajian ini dianalisis secara kuantitatif dan kualitatif. Data kuantitatif 

diperolehi dari soal selidik yang diadaptasi dari soal selidik Skala Konsep Kendiri Tennesse 

(Tennesse Self-Concept Scale) yang telah dibentuk oleh Fitts (1965) dan telah diubahsuai 

mengikut perspektif Islam. Manakala analisis secara kualitatif digunakan untuk menganalisis 

dan menghurai dapatan data kuantitatif. Kajian ini secara keseluruhannya menjelaskan bahawa 

konsep kendiri pelajar UiTM Cawangan Pahang Kampus Raub berada pada tahap yang positif 

bagi setiap aspek yang dikaji. Kajian ini juga mendapati elemen konsep kendiri dari sudut 

fizikal, emosi, intelek dan rohani mampu membentuk konsep kendiri pelajar untuk 

menyediakan pelajar ke arah kehidupan yang lebih berkualiti dalam mencapai pembangunan 

lestari sesuai dengan agenda negara pada masa kini. 

Kata Kunci: Konsep kendiri, pelajar, kualiti, Islam 

Pengenalan 

Konsep kendiri merupakan satu aspek yang penting dalam perkembangan kendiri seseorang individu. 

Dalam konteks pembangunan akademik, konsep kendiri sangat berkait rapat dengan pencapaian 

akademik dan kecemerlangan pelajar dimana terdapat pengkaji yang menyimpulkan konsep kendiri 

yang positif sangat berkait rapat dengan kecemerlangan pelajar dalam bidang akademik. Semua pihak 

bertanggungjawab untuk membentuk pelajar yang mempunyai konsep kendiri yang positif yang 
akhirnya akan membentuk pelajar menjadi insan yang sempurna dan berketerampilan dalam semua 

aspek kehidupan samada di dunia dan akhirat (Othman,1995, Zaharah,2000 dan Azizi Yahaya, Fawziah 

Yahya, Zurihanmi Zakariya & Noordin Yahaya, 2005). Selain itu, tahap pencapaian seseorang pelajar 
dalam pembelajaran sangat berkait dengan minat, motivasi dan sikap positif yang berterusan termasuk 

konsep kendiri pelajar tersebut (Crow & Crow,1983). 

Secara literalnya, konsep kendiri boleh didefinisikan sebagai tahap pengetahuan dan kepercayaan 

seseorang berkenaan kualiti yang ada pada dirinya dan bagaimana individu itu menilai kualiti tersebut 

(Charles, 2004). Konsep kendiri juga dilihat sebagai tanggapan seseorang terhadap dirinya sendiri 

(Shavelson & Bolus, 1982). Tanggapan yang dimaksudkan di sini meliputi nilai yang dipegang, harga 

diri, perasaan dan kepercayaan. Ia juga merupakan penilaian individu itu sendiri yang boleh diperoleh 

berdasarkan pengalaman kehidupan pada masa lalu. Azizi Yahya dan rakan-rakan (2005) menjelaskan 

konsep kendiri sebagai penilaian individu tentang diri sendiri atau bagaimana individu tersebut melihat 

dirinya samada secara positif ataupun negatif. Pembinaan konsep kendiri individu memerlukan kepada 

penilaian orang lain terhadap individu tersebut. Konsep kendiri individu merangkumi tanggapan diri 

dan keadaan sekelilingnya melalui pemerhatiannya dan perasaan tentang kebolehannya merangkumi 

harga diri dan keyakinannya. Konsep kendiri meliputi aspek psikologi dan fizikal. Ia sangat berkaitan 

dengan peroses pembelajaran yang dilalui individu sejak dari kecil lagi (Jamaludin, 2010). 

Perkembangan peribadi pelajar dalam akademik dan bukan akademik perlu berkembang seiring 

dengan falsafah pendidikan negara yang bertujuan untuk membina sebuah masyarakat yang mempunyai 

moral dan etika yang teguh. Untuk mencapai kemajuan, sesebuah negara memerlukan kepada satu 

sistem pendidikan yang berkualiti.  Pendidikan berkualiti yang dimaksudkan bukan sahaja dilihat dari 

aspek kecemerlangan akademik sahaja tetapi perlu merangkumi keupayaan melahirkan pelajar yang 

berdisiplin tinggi dan mempunyai ketinggian etika dan moral. 

Kajian literatur banyak membuktikan konsep kendiri merupakan salah satu elemen terpenting 

dalam menjamin kebahagiaan kehidupan manusia. Terdapat pengkaji  yang mendapati tahap konsep 

kendiri yang rendah menjadi penyumbang kepada penglibatan dalam jenayah, tingkah laku yang 

negatif, gangguan emosi dan  tekanan hidup yang boleh menjurus individu kepada perlakuan bunuh diri 

(Orth, Robins, Meier, & Conger, 2016, Mohd Fairuz Jafar, Shahizan Hasan ,2016, Sowislo & Orth, 

2012, Hawton, Saunders, & O’Connor, 2012, Schraml, Perski, Grossi, & Simonsson-Sarnecki 

Margareta, 2011; Trzesniewski K. H., Mof-fitt, T. E., Robins, Donnellan, M. B., Poulton, R., & Caspi, 
2006). Selain itu, tahap konsep kendiri yang rendah juga boleh mendorong pelajar hilang fokus dan 

minat untuk meneruskan pengajian mereka di pusat pengajian tinggi.  

Secara umumnya, perbincangan mengenai konsep kendiri dalam Islam belum digunakan secara 

meluas di dalam penulisan. Namun, secara konseptual telah wujud perbincangan berkaitan kendiri 

dalam Islam (Siti Jamiaah, Yusaimi & Rozmi, 2017). Dalam Islam konsep kendiri boleh dihubungkan 

dengan diri atau peribadi manusia. Ahli psikologi dan falsafah Islam bersetuju dengan pendapat yang 

hampir sama apabila membincangkan tentang diri manusia, di mana mereka menjadikan al-Quran 

sebagai sumber rujukan primer dalam mengupas dan membincangkan berkaitan diri manusia.   Terdapat 

banyak ayat al-Quran yang menyentuh berkaitan elemen diri manusia terutama yang bersifat kerohanian 

atau spiritual. Sarjana Islam menghubungkan konsep kendiri dengan diri atau peribadi manusia (al-

nafs). Antara tokoh falsafah Islam yang terkenal mengupas tentang diri manusia ialah Al-Ghazali yang 

membincangkannya secara mendalam. Kupasan beliau mengenai diri manusia telah menjadi rujukan 

oleh ahli psikologi Islam dalam membincangkan tentang diri manusia. Kejadian diri manusia menurut 

Al-Ghazali merangkumi empat unsur utama iaitu roh (al-ruh), hati (al-qalb), nafsu (al-nafs) dan  akal 

(al-‘aql). Setiap satu unsur mempunyai fungsi tersendiri dalam membentuk bahagian diri manusia (Al-

Ghazali,1989 & Siti Jamiaah et al., 2017).  

Al-Ghazali di dalam Azizi Yahaya (2005) menyatakan kendiri disebut al-Qalb, iaitu pati 

kemanusiaan dan zat manusia itu sendiri. Qalb ialah unsur-unsur rohani seseorang yang akur kepada 

tubuhnya dan di dalam masa yang sama mempengaruhi fungsi organ tubuhnya. Hati berfungsi 

mengesan perkara-perkara abstrak dan subjektif. Oleh itu, penting bagi seorang individu untuk 

memahami persoalan hati bagi membolehkan manusia mengenal dirinya (Yatimah Sarmani & Mohd 

Tajudin Niggal, 2008). Manakala, kendiri seseorang dibekalkan dengan daya motor dan daya deria 

untuk membolehkannya memenuhi keperluan jasad dan memenuhi keperluan ideal (Azizi Yahaya et 

al.,2005). 

Menurut pandangan Islam juga, konsep kendiri dipengaruhi oleh akhlak atau perilaku seseorang. 

Ini menjelaskan bahawa di dalam Islam, teras membentuk konsep kendiri manusia yang baik adalah 

berakhlak mulia. Akhlak berasal dari perkataan Bahasa Arab iaitu ‘khuluk’ yang bermaksud perangai, 

tingkah laku, adat kebiasaan dan budi pekerti seorang individu. Ianya dapat dilihat dalam pergaulan 

sehariannya dengan masyarakat (Mohd Yusof, 2007). 

Azizi Yahaya dan Jaafar Sidek (2006) telah menghuraikan konsep kendiri terbahagi kepada tiga 

iaitu kendiri spritual, kendiri sosial dan kendiri material. Kendiri material ialah penampilan fizikal 

seseorang individu. Islam memandang kendiri material ini sebagai satu aspek diri yang penting. Ini 

kerana tubuh badan manusia yang dikurniakan oleh Allah SWT perlu dijaga dan dipelihara sebaik 

mungkin. Kendiri spiritual terdiri daripada keupayaan manusia untuk memancarkan kendirinya, ia 

merujuk kepada proses untuk mengalami alam kerohanian seperti bertafakur, menikmati nilai 

kehidupan dan keinsafannya tentang alam akhirat (Ma’arof Redzuan, 2007). Islam melihat konsep 

kendiri individu dari aspek bagaimana hubungan konsep kendiri individu dengan Allah SWT. Manakala 

kendiri sosial individu terdiri daripada semua penilaian yang dibuat oleh individu kepada orang lain dan 

pengiktirafan yang diterima daripada mereka. Lazimnya, individu mengharapkan penghargaan dan 

pengiktirafan daripada orang lain (Chek Mat, 2006). 

Isu-isu tentang pelajar atau lebih sinonim dengan perkataan remaja menjadi tumpuan kebanyakan 

pengkaji untuk mendalami proses perkembangan remaja sama ada dari sudut psikososial, psikospritual, 

psikologi dan kesihatan fizikal. Pada masa kini usaha berkaitan memahami remaja di dalam semua 

aspek menjadi satu keperluan dalam proses membina mereka menjadi insan yang berkualiti dan dapat 

berbakti kepada agama, bangsa dan negara (Fariza Md Sham, 2005). Dalam proses pembentukan 

peribadi pelajar, bukan hanya kecemerlangan akademik yang perlu diberi perhatian, tetapi 

perkembangan konsep kendiri dalam memastikan kualiti diri pelajar yang dihasilkan adalah cemerlang 

di dunia dan akhirat. 

Walaupun banyak kajian yang dilakukan untuk membincangkan tentang konsep kendiri, masih 

tidak terdapat kajian khusus yang dilakukan mengenai konsep kendiri pelajar UiTM Cawangan Pahang 

kampus Raub menurut perspektif Islam. Tujuan penulisan kertas kerja ini adalah untuk mengkaji konsep 

kendiri menerusi pengkajian analisis kuantitatif dan kajian kepustakaan.  

 

Objektif Kajian 

Objektif kajian ini adalah untuk:  

1. Mengkaji konsep kendiri menurut perspektif Islam 

2. Mengenal pasti konsep kendiri pelajar UiTM Cawangan Pahang Kampus Raub 

Metodologi Kajian 

Kajian ini berbentuk tinjauan, melibatkan 133 orang pelajar UiTM Cawangan Pahang Kampus Raub. 

Sampel kajian dipilih melalui kaedah persampelan rawak mudah. Data diperoleh dalam kajian ini adalah 

berdasarkan maklum balas melalui borang soal selidik yang dibentuk dengan menggunakan 5 skala 

Likert. Soal selidik terdiri daripada dua bahagian iaitu bahagian A (latar belakang responden), bahagian 

B (konsep kendiri). Soal selidik yang digunakan adalah adaptasi dari soal selidik Skala Konsep Kendiri 

Tennesse (Tennesse Self-Concept Scale) yang telah dibentuk oleh Fitts (1965) dan telah diubahsuai 

mengikut perspektif Islam.   

Dapatan dan Perbincangan Hasil Kajian  

Dapatan Kajian ini dianalisis secara analisis deskriptif. Bagi analisis data deskriptif, kajian ini 

menggunakan kekerapan dan peratusan. 

Latar Belakang Reponden 

Latar belakang responden merupakan data yang penting dalam menyempurnakan kajian ini. Maklumat 

latar belakang responden adalah seperti jadual 1 di bawah:  

1. Jantina 

Jadual 1: Jantina 

Jantina Kekerapan Peratus 

Lelaki 27 20.3% 

Perempuan 106 79.7% 

Jumlah  133 100% 

 

Responden terdiri daripada 106 orang perempuan dan 27 orang lelaki.  Sampel kajian telah dipilih 

secara persampelan rawak mudah dan diberikan kepada pelajar yang terdiri daripada pelbagai fakulti 

dan semester.   

 

 

2. Semester 

Jadual 2: Semester 

Semester Kekerapan Peratus 

1 14 10.4% 

2 34 25.5% 

3 76 56.7% 

4 2 1.5% 

5 6 4.5% 

7 1 0.7% 

Jumlah 133 100% 

 

Jadual 2 menunjukkan semester responden yang terlibat dalam kajian ini. Jika dilihat dari aspek 

semester menunjukkan seramai 14 (10.4%) responden berada di dalam semester satu, 32 (25.5%) orang 

berada pada semester dua, 76 (56.7%)  orang berada dalam semester tiga, 2 (1.5%)  orang daripada 

semester empat, 6 (4.5%)  orang daripada semester lima dan seorang (0.7%) responden daripada 

semester 7.  Dapatan ini secara langsung menunjukkan majoriti responden berada dalam semester tiga. 

 

i. Fakulti 

 
Jadual 3: Fakulti 

Fakulti Kekerapan Peratus 

FSPPP 57 42.9% 

FPP 73 54.9% 

FSKM 3 2.2% 

Jumlah 133 100% 

 

Jadual 3 menunjukkan fakulti pengajian responden dalam kajian ini. Jika dilihat dari aspek Fakulti 

menunjukkan seramai 57 (42.9%) responden belajar di Fakulti Sains Pentadbiran dan Polisi, 73 (54.9%) 

orang responden belajar di Fakulti Pengajian Perniagaan dan 3 (2.2%) orang responden dari Fakulti 

Sains Komputer dan Matematik. Dapatan ini menunjukkan majoriti responden adalah dari Fakulti 

Pengajian Perniagaan.  

Konsep Kendiri Pelajar UiTM Cawangan Pahang Kampus Raub 

Jadual 4: Peratusan Elemen Fizikal Responden 

Bil Fizikal  STS % TS % TP % S % SS % 

1. 

2. 

3. 

 

4. 

 

5. 

 

6. 

 

7. 

8. 

 

9. 

 

10. 

Saya mempunyai badan yang sihat 

Saya adalah seorang yang menarik 

Saya adalah seorang yang sentiasa 

riang 

Saya adalah ahli sebuah keluarga 

yang sihat 

Saya adalah seorang yang sentiasa 

tenang dan mudah didampingi 

Saya adalah seorang yang ramah 

dan mesra 

Saya tidak selalu bercakap besar 

Saya suka kelihatan kemas dan 

menarik 

Saya tidak terlalu gemuk atau 

kurus 

Saya tidak terlalu tinggi dan tidak 

terlalu kurus 

1 

2 

1 

 

2 

 

1 

 

1 

 

2 

0 

 

2 

 

1 

0.7 

1.5 

0.7 

 

1.5 

 

0.7 

 

0.7 

 

1.5 

0 

 

1.5 

 

0.7 

11 

16 

23 

 

7 

 

13 

 

11 

 

6 

1 

 

23 

 

15 

 

 

8.1 

11.9 

17 

 

5.3 

 

9.7 

 

8.2 

 

4.5 

0.7 

 

17.2 

 

11.2 

31 

47 

32 

 

30 

 

37 

 

49 

 

49 

15 

 

20 

 

15 

 

22.8 

34.8 

23.7 

 

22.6 

 

27.6 

 

36.6 

 

36.6 

11.2 

 

14.9 

 

11.2 

75 

55 

62 

 

74 

 

69 

 

51 

 

65 

62 

 

66 

 

80 

 

55.1 

40.7 

45.7 

 

55.6 

 

51.5 

 

38.1 

 

48.5 

46.3 

 

49.3 

 

59.7 

17 

16 

18 

 

20 

 

15 

 

22 

 

13 

57 

 

24 

 

23 

 

12.5 

11.9 

13.3 

 

15 

 

11.2 

 

16.4 

 

9.7 

42.5 

 

17.9 

 

17.2 

   STS : Sangat Tidak Setuju  S     : setuju SS   : Sangat Setuju 

    TS   : Tidak Setuju                     TP   : Tidak Pasti 

 

Sumber: Soal Selidik 2019 



 GADING (Online) Journal for Social Sciences, Special Issue KONAKA (Bahasa Melayu) - Universiti 

Teknologi MARA Cawangan Pahang Vol 24(03), October 2021  

https://gadingss.learningdistance.org                    eISSN: 2600-7568 | 57 

 

 

Secara keseluruhannya, bagi elemen fizikal ini, majoriti responden menyatakan persetujuan 

terhadap item yang dibina. Tetapi terdapat beberapa item yang mendapat jawapan yang tidak pasti (item 

2,6 dan 7) daripada responden. Kajian mendapati responden memilih untuk mengambil sikap berkecuali 

sama ada bersetuju atau tidak dengan item tersebut. Ini menunjukkan konsep kendiri pelajar daripada 

elemen fizikal berada dalam keadaan yang baik.  

Kajian menunjukkan bahawa keadaan fizikal memainkan peranan yang penting dalam kalangan 

responden kajian. Ini kerana responden dilihat lebih menyukai keadaan fizikal tubuh mereka seadanya. 

Konsep kendiri fizikal merupakan pandangan seorang individu terhadap fizikal tubuh, perawakan 

fizikal, kemahiran dan keadaan kesihatannya. Ini membawa maksud, perawakan fizikal dan rupa paras 

yang kurang menarik biasanya akan mengehadkan pergaulan seseorang dengan individu yang lain. 

Keadaan ini seterusnya boleh menyukarkan individu tersebut untuk bersosial dengan rakan sebayanya 

(Rozman, 1999). 

Oleh yang demikian, ianya penting bagi seseorang individu untuk membina konsep kendiri yang 

positif dalam penerimaan dari sudut elemen fizikal mereka kerana Islam memandu umatnya untuk 

mempunyai keseimbangan dalam konsep kendiri. Konsep kendiri yang seimbang meliputi persepsi atau 

penilaian yang dilakukan individu kepada dirinya sendiri mestilah tidak terlalu sedikit sehingga boleh 

mendatangkan sifat putus asa pada diri. Namun individu tidak boleh memandang diri terlalu tinggi 

sehingga mendatangkan sifat angkuh dengan diri sendiri. Sifat angkuh dan putus asa ini terjadi kerana 

seseorang itu hanya mengutamakan pandangan diri sendiri dan pandangan orang lain terhadap dirinya 

semata-mata tanpa melihat pandangan yang Maha Esa. Sewajarnya sebagai seorang Islam, seseorang 

individu itu perlu meletakkan pandangan Allah SWT dalam menilai diri selain daripada melihat 

penilaian masyarakat sekeliling sahaja (Siti Jamiaah et al., 2017). 

 

Jadual 5: Peratusan Elemen Emosi Responden 

 

Bil Emosi STS % TS % TP % S % SS % 

1. 

2. 

 

 

3. 

 

4. 

 

 

5. 

 

6. 

 

7. 

 

8. 

 

9. 

 

 

 

Saya mempunyai daya tarikan diri 

Saya adalah penting kepada 

kawan-kawan dan ahli keluarga 

saya 

Saya berpuas hati dengan diri saya 

seperti sekarang 

Saya suka jika saya dapat 

mengubahkan beberapa bahagian 

badan saya 

Saya gembira jika saya berbuat 

baik kepada rakan saya 

Saya merasa sedih apabila melihat 

diri saya tidak menunaikan solat 

Saya berasa takut kepada Allah 

apabila saya melakukan kejahatan 

Saya berasa malu apabila keluar 

rumah tanpa menutup aurat 

Saya berasa marah apabila melihat 

orang yang membuat 

maksiat/kejahatan 

 

- 

2 

 

 

5 

 

17 

 

 

- 

 

- 

 

- 

 

- 

 

- 

 

 

 

- 

1.5 

 

 

3.8 

 

12.9 

 

 

- 

 

- 

 

- 

 

- 

 

- 

16 

5 

 

 

32 

 

22 

 

 

- 

 

1 

 

- 

 

2 

 

1 

11.9 

3.7 

 

 

24.1 

 

16.7 

 

 

- 

 

0.8 

 

- 

 

1.5 

 

0.7 

72 

48 

 

 

35 

 

23 

 

 

- 

 

1 

 

4 

 

18 

 

20 

53.7 

35.5 

 

 

26.3 

 

17.4 

 

 

- 

 

0.8 

 

3.3 

 

13.4 

 

14.9 

32 

60 

 

 

48 

 

49 

 

 

69 

 

53 

 

66 

 

58 

 

70 

23.9 

44.8 

 

 

36.1 

 

37.1 

 

 

51.5 

 

39.8 

 

49.6 

 

43.3 

 

52.2 

15 

20 

 

 

13 

 

21 

 

 

65 

 

79 

 

63 

 

57 

 

43 

11.2 

14.9 

 

 

9.8 

 

15.9 

 

 

48.5 

 

59.4 

 

47.4 

 

42.5 

 

32.1 

   STS : Sangat Tidak Setuju  S     : setuju SS   : Sangat Setuju 

    TS   : Tidak Setuju                     TP   : Tidak Pasti 

 

Sumber: Soal Selidik 2019 

Secara keseluruhannya, bagi elemen emosi ini, kebanyakan item mendapat jawapan setuju dan 

sangat setuju daripada majoriti responden. Tetapi terdapat satu item yang mendapat jawapan tidak pasti 



 GADING (Online) Journal for Social Sciences, Special Issue KONAKA (Bahasa Melayu) - Universiti 

Teknologi MARA Cawangan Pahang Vol 24(03), October 2021  

https://gadingss.learningdistance.org                    eISSN: 2600-7568 | 58 

 

yang tinggi melebihi 50% iaitu item 1 berkenaan ‘saya mempunyai daya tarikan diri’ dengan peratusan 

53.7%. Kajian mendapati responden memilih untuk mengambil sikap berkecuali sama ada bersetuju 

atau tidak dengan item tersebut berkemungkinan kerana mereka kurang mempunyai keyakinan diri 

untuk menjawab soalan tersebut.  

Emosi adalah perasaan yang dirasai oleh individu di dalam dirinya. Menurut Childre dan Martin 

(1999) emosi berasal dari perkataan Latin yang bermaksud tenaga yang digerakkan (Childre dan Martin, 

1999). Pengalaman emosi seseorang memberi kesan terhadap ingatan dan sel-sel otak seterusnya  

membina ciri-ciri yang boleh mempengaruhi perilaku individu. Emosi pelajar mempunyai kaitan 

dengan perkembangan kognitif yang akan membentuk peribadi pelajar untuk menjadi pelajar yang 

mempunyai konsep kendiri positif atau negatif. Ini bertepatan dengan kajian Mohd Ishak, Ahmad, 

Mohd Desa & Abdullah (2000) dan Yahaya, Boon& Abdul (2010) yang telah mendapati kecerdasan 

emosi mempunyai hubung kait yang positif dengan kecekapan dan kebolehan kognitif seseorang 

menyempurnakan tugasan serta boleh mempengaruhi diri seseorang individu terutamanya dalam 

kecemerlangan akademik pelajar.  

Pelajar yang memiliki konsep kendiri positif dan tinggi dalam hidupnya akan termotivasi 

disebabkan penguasaan kesedaran kendiri yang mampu mempengaruhi tindakan, ketaatan dan 

perubahan sikap yang menjadikan mereka lebih sistematik dalam merancang dan mengawal emosi. 

Kecerdasan emosi yang stabil menunjukkan kebolehan individu untuk membezakan perkara yang jelas 

dan baik dalam membuat sesuatu pertimbangan (Wardatul Aishah bt Musa, Nooraini bt Othman, Siti 

Shariah Shaari , Mohd Nasrul Hakim B Jalaludin, 2016 & Zaidatol Akmaliah dan Soaib, 2011). 

 
Jadual 6: Peratusan Elemen Intelek Responden 

Sumber: Soal Selidik 2019 

 

Secara keseluruhannya, bagi elemen intelek ini, kebanyakan responden mempunyai konsep 

kendiri yang positif terhadap 17 item yang dibina kerana menyatakan persetujuan terhadap item 

tersebut. Kajian juga mendapati terdapat 3 item yang mendapat jawapan tidak pasti melebihi 50% 

daripada responden (item 4,10 dan 17). Pengkaji beranggapan kemungkinan responden memilih untuk 

mengambil sikap berkecuali sama ada bersetuju atau tidak dengan beberapa item kerana tidak mahu 

menunjukkan kendiri sebenar mereka dalam menjawab soalan.   

 

Elemen intelek dalam konsep kendiri adalah penting dalam memastikan individu boleh berfikir 

dengan seimbang. Kemampuan pelajar dalam berfikir akan mencerminkan tindakan yang diambil. 

Seseorang pelajar akan lebih peka kepada tindakan dan keputusan yang diambil ketika kejadian 

berbanding dengan kejadian yang teah berlaku. Keupayaan pelajar dalam berfikir secara kritis adalah 

berbeza antara satu sama lain. Pengalaman dan pengetahuan pelajar akan mempengaruhi corak 

pemikiran dan tingkahlaku mereka. Pernyataan ini menyokong definisi konsep kendiri di mana 

penguasaan diri adalah menjadi keutamaan dalam menilai kemampuan dirinya sama ada dari sudut 

kekuatan dan kelemahan diri apabila berhadapan dengan sesuatu keadaan (Wardatul et al., 2016). 

 

 

 

 

 

Jadual 7: Peratusan  Elemen Rohani Responden 

    TS   : Tidak Setuju                     TP   : Tidak Pasti 

 

Sumber: Soal Selidik 2019 

 

Secara keseluruhannya, bagi elemen rohani ini, peratusan keseluruhan yang paling tinggi adalah 

item 2, di mana majoriti 102 (76.7) orang responden menjawab sangat setuju dengan item ini. Ini 

menunjukkan bahawa majoriti responden menyedari bahawa segala perbuatan yang dilakukan dilihat 

oleh Allah SWT. Namun begitu, terdapat satu item yang mendapat jawapan yang tidak pasti melebihi 

50% iaitu iaitu item 3 ‘saya rasa saya adalah seorang muslim yang baik’, di mana 83 (61.9%) orang 

responden memberikan jawapan tidak pasti. Hal ini berkemungkinan responden kurang keyakinan 

untuk menyatakan mereka adalah seorang muslim yang baik dan merasakan diri mereka perlu 

diperbaiki dari sudut hubungan dengan Allah SWT. 

Menurut Azizi et. al (2005), elemen kerohanian merangkumi hubungan dengan Tuhan, perasaan 

puas hati atau sebaliknya dan harga diri dalam agama yang dianuti oleh seseorang individu. Ini adalah 

elemen tambahan dalam Islam berkenaan pembentukan konsep kendiri individu iaitu bagaimana 

pandangan Allah SWT sebagai pencipta yang mempunyai kriteria penilaian yang istimewa terhadap 

hambanya. Al-Quran dan Al-Sunnah telah membincangkan tentang piawaian dan batasan  pembinaan 

kendiri individu dengan mendalam. Islam mempunyai kaedah tersendiri dalam membentuk individu 

berperibadi mulia sama ada dari luaran dan dalaman. Sebagai contoh, apabila individu merasakan 

dirinya memiliki kekuatan dan kecantikan, dalam masa yang sama, melalui panduan dan ajaran Islam 

individu tersebut sedar semua itu adalah anugerah Allah SWT dan hanya Dia yang Maha Besar dan 

Maha Indah. Ini dapat mengelakkan mereka memiliki sifat ujub atau bangga diri dan membentuk sifat 

rendah hati terhadap Allah SWT yang memandu mereka untuk tidak melakukan perbuatan yang ditegah 

oleh Allah SWT seperti sombong, bongkak dan khianat (Siti Jamiaah et al., 2017). 

Kesimpulan 

Secara kesimpulannya, perbincangan di atas menunjukkan bahawa konsep kendiri sangat penting 

kerana ia merupakan faktor asas dalam membangunkan diri secara spiritual bagi menggapai cita-cita 

yang diingini. Konsep kendiri perlu ditanam dan dibentuk kerana ianya tidak boleh dibentuk dengan 

sendiri. Pemupukan konsep kendiri yang positif akan menjadikan kualiti diri pelajar semakin 

membanggakan dan seterusnya menjadikan proses pembelajaran di pusat pendidikan tinggi sebagai 

sesuatu yang bermakna dalam kehidupan.  

Pemupukan konsep kendiri yang positif dalam diri pelajar mampu menghasilkan pelajar yang 

mempunyai sikap positif, meningkatkan kepuasan hidup, membantu meningkatkan pencapaian 

akademik dan motivasi seterusnya dapat melahirkan sikap kreatif dalam diri pelajar. Kesemua aspek ini 

merupakan aspek penting dalam pembinaan kualiti diri pelajar selaras dengan kehendak falsafah 

pendidikan negara. Walaubagaimanapun penulisan ini hanya merupakan satu kajian tinjauan yang tidak 

dilakukan secara menyeluruh kepada populasi pelajar UiTM Cawangan Pahang Kampus Raub. Adalah 

dicadangkan supaya kajian yang akan datang supaya kajian mengenai konsep kendiri pelajar UiTM 

Cawangan Pahang Kampus Raub dilakukan dengan lebih meluas dan heterogen supaya hasil kajian 

lebih menyeluruh dan dapat membantu memberikan gambaran konsep kendiri yang lebih luas.   

